Նախագիծ

--------------------

Արձանագրային

«Հանրա​կրթության մասին» Հայաստանի Հանրապետության օրենքում լրացումներ և փոփո​խություններ կատարելու մասին» և «Կրթության մասին» Հայաստանի Հանրապետու​թյան օրենքում փոփոխություններ կատարելու մասին», Հա​յաս​տանի Հան​​րա​պե​-

տու​թյան օրենք​ների նա​խա​գծերի փաթեթի մասին

------------------------------------------------------------------------------

Ղեկավարվելով «Ազգային ժողովի կանոնակարգ» Հայաստանի Հանրա​պե​տու​թյան օրենքի 53-րդ հոդվածի 4-րդ մասով՝ Հայաստանի Հանրապետության կառավա​րու​թյան նախաձեռնությամբ Հայաստանի Հանրապետության Ազգային ժողովի չորրորդ գու​մար​ման քննարկմանը ներկայացված «Հանրա​կրթության մասին» Հայաստանի Հանրապետության օրենքում լրացումներ և փոփո​խություններ կատարելու մասին» և «Կրթության մասին» Հայաստանի Հանրապետու​թյան օրենքում փոփոխություններ կատարելու մասին», Հա​յաս​տանի Հան​​րա​պե​տու​թյան օրենք​ների նա​խա​գծերի փաթեթը (Կ-1352-06.03.2012-ԳԿ-010/0 և Կ-13521-06.03.2012-ԳԿ-010/0) ներ​կա​յաց​նել Հայաս​տանի Հան​​րա​պե​տության Ազգային ժողով:
Ա. Աշոտյան
Ամալյա Ենգոյան ___________________ ,,         ,, հուլիսի 2012 թ.

Աստղիկ Միրզախանյան _____________ ,,         ,, հուլիսի 2012 թ.

Արթուր Սարգսյան __________________ ,,         ,, հուլիսի 2012 թ.

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱԶԳԱՅԻՆ  ԺՈՂՈՎԻ  ՆԱԽԱԳԱՀ

պարոն  ՀՈՎԻԿ ԱԲՐԱՀԱՄՅԱՆԻՆ

Հարգելի պարոն Աբրահամյան


Համաձայն Հայաստանի Հանրապետության Սահմանադրության 75-րդ հոդվածի և «Ազգային ժողովի կանոնակարգ» Հայաստանի Հանրա​պե​տու​թյան օրենքի 53-րդ հոդվածի 4-րդ մասի` Հայաստանի Հանրապետության կառավարությունը, որպես օրենսդրական նախա​ձեռ​նություն, Հայաստանի Հանրապետության Ազգային ժողով է ներկայացնում «Հանրա​կրթության մասին» Հայաստանի Հանրապետության օրենքում լրացումներ և փոփո​խություններ կատարելու մասին» և «Կրթության մասին» Հայաստանի Հանրապետու​թյան օրենքում փոփոխություններ կատարելու մասին», Հա​յաս​տանի Հան​​րա​պե​տու​թյան օրենք​ների նա​խա​գծերի փաթեթը (Կ-1352-06.03.2012-ԳԿ-010/0 և Կ-13521-06.03.2012-ԳԿ-010/0):

Օրենքների նախագծերի փաթեթին կից ներկայացվում են օրենքների ընդունման հիմնավորումը, օրենքների ընդունման առնչությամբ այլ օրենքների ընդունման անհրա​ժեշտության բացակա​յության և գոր​ծող օրենքի փոփոխվող հոդվածների մասին տեղե​կանք​ները, Հա​յաստանի Հանրապետության պետական բյուջեի եկամուտների նվազեցման կամ ծախ​սե​րի ավելացման մասին Հայաստանի Հանրապետության կառավարության եզրա​կա​ցությունը, ինչպես նաև օրենքի նախագծի  կարգա​վորման ազդեցու​թյան գնահա​տա​կան​ները:

Միաժամանակ հայտնում ենք, որ, նշված օրենքների նախագծերի փաթեթը Հայաս​տա​նի Հանրապետության Ազգային ժողովում քննարկելիս, Հայաստանի Հանրապետության կա​ռավարության պաշտոնական ներկայացուցիչ է նշանակվել Հայաստանի Հանրա​պե​տու​թյան կրթության և գիտության նախարար Արմեն Աշոտյանը:
           Առդիր` _ էջ։

                       Հարգանքով`

         ՏԻԳՐԱՆ  ՍԱՐԳՍՅԱՆ

Նախագիծ 

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ
«ՀԱՆՐԱԿՐԹՈՒԹՅԱՆ ՄԱUԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ OՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ» ՄԱՍԻՆ
Հոդված 1. «Հանրակրթության մաuին»  Հայաստանի Հանրապետության  2009 թվականի հուլիuի 10-ի ՀՕ-160-Ն օրենքի (այսուհետև՝ օրենք) 1-ին հոդվածում «Uահմանադրությամբ ամրագրված» բառերից հետո լրացնել «բոլորի  համար  հավասար» բառերը։
Հոդված 2. Օրենքի 2-րդ հոդվածից հանել «Կրթության առանձնահատուկ պայմանների կարիք ունեցող անձանց կրթության մասին»  բառերը։
Հոդված 3. Օրենքի 3-րդ հոդվածի առաջին մասի`

   1.  10-րդ կետը շարադրել նոր խմբագրությամբ և այն լրացնել 10.1-րդ, 10.2-րդ,  10.3-րդ, 10.4-րդ, 10.5-րդ,10.6-րդ և 10.7-րդ  կետերով. 

  «10) հատուկ հանրակրթական դպրոց` կրթության առանձնահատուկ պայմանների կարիք ունեցող, ինչպեu նաև հակաuոցիալական վարք դրuևորող uովորողների համար հանրակրթական հիմնական ընդհանուր և (կամ) հանրակրթական հիմնական հատուկ   ծրագրեր իրականացնող ուuումնական հաuտատության տեuակ. 
10.1) կրթության առանձնահատուկ պայմաններ` անձի հանրակրթական հիմնական ծրագրի յուրացմանը նպատակաուղղված կրթական ծրագրերի և ուսուցման մեթոդների, ուսուցման անհատական տեխնիկական միջոցների, հարմարեցված միջավայրի, ինչպես նաև մանկավարժական, սոցիալական և այլ ծառայությունների ամբողջություն. 

10.2) կրթության առանձնահատուկ պայմանների կարիք ունեցող անձ՝ ուսուցման հետ կապված դժվարություններ, այդ թվում՝ զարգացման ֆիզիկական և (կամ)  մտավոր առանձնահատկություններ ունեցող անձ, ում կողմից  հանրակրթական հիմնական ծրագրերը յուրացնելու համար անհրաժեշտ է կրթության առանձնահատուկ պայմաններ.

10.3) ներառական կրթութուն` յուրաքանչյուր երեխայի համար, զարգացման առանձնահատկություններին համապատասխան, այդ թվում՝ կրթության առանձնահատուկ պայմանների կարիք ունեցող,  անհրաժեշտ  պայմանների և հարմարեցված միջավայրի ապահովման միջոցով, կրթական գործընթացին առավելագույն մասնակցություն և հանրակրթության պետական չափորշչով  սահմանված արդյունքի ապահովում.
10.4) կրթությանն աջակցող  ծառայությունների մատուցում՝  տվյալ ուսումնական հաստատությունում և այլ ուսումնական հաստատություններում սովորող երեխային, նրա ծնողին, մանկավարժական աշխատողին,   խորհրդատվական օգնության ցուցաբերում.  

10.5) երեխայի կրթության առանձնահատուկ պայմանների կարիքի գնահատում՝  հանրակրթական հիմնական ծրագրերի յուրացմանը նպատակաուղղված կրթության առանձնահատուկ պայմանների սահմանում` երեխայի հնարավորությունների և ունակությունների  բացահայտման, մասնակցային առնանձնահատկությունների դիտարկման և կրթության արդյունավետ կազմակերպման համապատասխան պայմանների ու մանկավարժական մեթոդների անհրաժեշտության վերաբերյալ խորհրդատվության տրամադրման միջոցով. 

10.6) հոգեբանամանկավարժական կենտրոն՝ երեխայի կրթության առանձնահատուկ պայմանների կարիքը գնահատող, կրթությանն օժանդակող  ծառայություններ մատուցող և հատուկ կրթական ծրագիր իրականացնող կազմակերպություն.
10.7) ֆինանսավորման բարձրացված չափաքանակ` Հայաստանի Հանրապետության կառավարության սահմանած նվազագույն ֆինանսավորման չափ, որն անհրաժեշտ է կրթության առանձնահատուկ պայմանների ապահովման համար։»:

2. 12-րդ կետը շարադրել նոր խմբագրությամբ՝  

«12)  մանկավարժական աշխատող` սովորողների կողմից հանրակրթական  հիմնական ծրագրերի յուրացմանը նպաստող  և (կամ)  կրթության բովանդակության պահանջները ապահովող ուսումնական հաստատության աշխատակից.»:     
Հոդված  4. Օրենքի  5-րդ հոդվածի 1-ին մասը շարադրել նոր խմբագրությամբ՝ 
«1. Հանրակրթությունը նպատակաուղղված է սովորողի՝
1) մտավոր, հոգևոր, ֆիզիկական և uոցիալական զարգացմանը, 
2) մարդկային արժանապատվության պահպանմանը,
3) իրենց ընդունակություններին, կարողություններին և առողջությանը համապատասխան ուսումնական միջավայրում նրանց հասարակական հարմա-րեցմանը, 
4) ինքնասպասարկման ունակությունների ձեռքբերմանը և ինքնուրույն կյանքի նախապատրաստմանը,
5) մաuնագիտական կողմնորոշմանը և մասնագիտական  աշխատանքային գործու​նեու​թյանը նախապատրաստմանը,
6) ընտանեկան կյանքին պատրաստվածության ապահովմանը։»։ 
Հոդված 5. Օրենքի 6-րդ հոդվածի՝ 
1. 1-ին մասի 1-ին կետը շարադրել նոր խմբագրությամբ՝
«1) ուսումնական բնագավառները, դրանց բովանդակությանը   ներկայացվող նվազագույն պահանջները»,

        2. 2-րդ կետից հանել «և ուսումնական բնագավառների»  բառերը: 

    Հոդված 6. Օրենքի 7-րդ հոդվածի 3-րդ մասը շարադրել նոր խմբագրությամբ. 

«3. Հանրակրթական հիմնական ծրագրերն են.
1) նախադպրոցական. 

1) տարրական հանրակրթական (ընդհանուր, մասնագիտացված, հատուկ). 

2) հիմնական հանրակրթական  (ընդհանուր, մասնագիտացված, հատուկ). 

3) միջնակարգ հանրակրթական (ընդհանուր, մասնագիտացված, հատուկ): 

Հանրակրթական ընդհանուր ծրագրերը ներառում են նաև հոսքային կամ առանձին առարկաների խորացված ուսուցման ծրագրեր:
Նախադպրոցական ծրագրերն իրականացվում են ոլորտը կարգավորող օրենսդրությանը   համապատասխան:»:

Հոդված 7. Օրենքի 11-րդ հոդվածի 

1. 3-րդ մասում` 

1) <<դադարեցվում են >> բառերից հետո լրացնել <<լիազորված մարմնի կողմից`>> բառերով,

2) 4-րդ կետի   <<երեք>> բառը փոխարինել <<երկու>> բառով,

3)  լրացնել  նոր 6.1-րդ կետ.

<< 6.1) խորհրդի կազմում  սահմանված կարգի խախտմամբ ընտրված լինելու,>>.
2. 4-րդ մասը շարադրել նոր  խմբագրությամբ.

  << 4. խորհրդի անդամի լիազորությունները  սույն հոդվածի  3-րդ մասի  1-4-րդ կետերով սահմանված  հիմքերով  չեն կարող դադարեցվել` տնօրենի պաշտոնի թափուր տեղ առաջանալու  օրվանից մինչև հայտարարված  մրցույթի ավարտը:>>:

Հոդված 8. Օրենքի 12-րդ հոդվածում`

 1. 1-ին մասը շարադրել  նոր խմբագրությամբ 

«1. Պետական ուսումնական հաստատության տնօրենը (այսուհետ` տնօրեն)  ընտրվում է Հայաստանի Հանրապետության կառավարության հաստատած մրցութային կարգով: 

Տնօրենի թափուր տեղի համար հայտարարված մրցույթին կարող է մասնակցել, իսկ ոչ պետական ուսումնական հաստատության և հանրակրթական հիմնական ծրագրեր իրականացնող ստորաբաժանման ղեկավարների թափուր պաշտոններում կարող է նշանակվել կամ ընտրվել կրթության պետական կառավարման լիազորված մարմնի սահմանած կարգով վերապատրաստված և ուսումնական հաստատության ղեկավարման իրավունք (հավաստագիր) ստացած անձը։>>.

2. 14-րդ մասում   հանել <<խորհրդի հետ>> բառերը և <<կարգով>> բառից հետո  լրացնել <<աշխատանքային>> բառը:

3.  16-րդ մասում <<տնօրենը>> բառից հետո լրացնել <<(հանրակրթական հիմնական ծրագրեր իրականացնող ստորաբաժանման ղեկավարը)>> բառերը

 4. 17-րդ մասը և 1-ին կետը շարադրել  նոր խմբագրությամբ.

    <<17. Ուսումնական հաստատության  տնօրեն (հանրակրթական հիմնական ծրագրեր իրականացնող ստորաբաժանման ղեկավար) չի կարող առաջադրվել, ընտրվել (նշանակվել)  այն անձը, ով`

     1) սույն հոդվածով սահմանված կարգով  չի ստացել ուսումնական հաստատության   ղեկավարման իրավունք (հավաստագիր).>>:
Հոդված 9.  Օրենքի 16-րդ հոդվածի՝
1. 4-րդ մասը ուժը կորցրած ճանաչել,
2. 10-րդ մասի  2-րդ պարբերությունը շարադրել նոր խմբագրությամբ.

«Տվյալ ուսումնական տարվա  հանրակրթական հիմնական ծրագիրը  չյուրացրած սովորողի հաջորդ դասարան փոխադրվելու,  ինչպես նաև  տվյալ ուսումնական  տարվա դասընթացը կրկնելու  կարգը սահմանում է  կրթության պետական կառավարման լիազորված մարմինը:»,

3. 11-րդ մասը շարադրել նոր խմբագրությամբ.

«11.Ուսումնական պարապմունքներից բացակայություններ  ունեցող  սովորողների    հետագա ուսումնառության կարգը սահմա​նում է կրթության պետական կառավարման լիազորված մարմինը:»:

Հոդված 10. Օրենքի 17-րդ հոդվածում՝  

1. 5-րդ մասը շարադրել նոր խմբագրությամբ
  «5. Առողջական վիճակի պատճառով ուսումնական հաստատություններ ժամանակավորապես կամ մշատապես հաճախել չկարողացող անձանց համար կազմակերպվում է տնային  ուսուցում՝ համաձայն կրթության պետական կառավարման լիազորված մարմնի սահմանած կարգի։ Տնային ուսուցման իրավունք վերապահող հիվանդությունների ցանկը սահմանում է Հայաստանի Հանրապետության կառավարությունը։>>:

2.   Լրացնել նոր 5.1.-րդ  մաս.

<< 5.1 Երեխայի կրթության իրավունքն ապահովելու նպատակով ստացիոնար բուժական հաստատություններում հանրակրթական ծրագրերին համապատասխան կազմակերպվում է երկարատև (ոչ պակաս, քան 21 օր) բուժման մեջ գտնվող երեխաների ուսուցումը:

Այն իրականացվում է տվյալ բուժական հաստատության և ուսումնական հաստատության միջև պայմանագրի հիման վրա։ Պայմանագրի պատճենը ներկայացվում է  կրթության պետական կառավարման  լիազոր մարմին։>>:

3. 7-րդ մասը շարադրել նոր խմբագրությամբ.

 «7.Ուսումնական հաստատությունը և հոգեբանամանկավարժական կենտրոնները կրթական ծառայությունների մատչելիությունը, որակն ու արդյունավետությունը բարձրացնելու նպատակով կրթական գործընթացի մասնակիցներին տրամադրում են  կրթության կազմակերպման աջակցության ծառայություններ: Կրթության կազմակերպման աջակցության ծառայություն​ների տրամադրման կարգը սահմանում է կրթության պետական կառավարման լիազորված մարմինը:»:
  Հոդված 11. Օրենքը լրացնել նոր`  17.1-րդ, 17.2-րդ և 17.3-րդ հոդվածներով. 

«Հոդված 17.1. Կրթության կազմակերպման աջակցության ծառայությունները

1. Երեխայի կրթության կազմակերպման աջակցության ծառայությունները տրամադրվում են երեք մակարդակում.

1) դպրոցական մակարդակ՝ երեխայի ուսումնառության ուսումնական հաստատության կողմից,
2) տարածքային մակարդակ՝ տարածքային հոգեբանամանկավարժական կենտրոնի  կողմից, 
3) հանրապետական մակարդակ՝ հանրապետական հոգեբանամանկավարժական կենտրոնի կողմից։ 
2. Երեխայի կրթության առանձնահատուկ պայմանների կարիքի գնահատումը վկայագրման նպատակով իրականացվում է տարածքային հոգեբանամանկավարժական կենտրոնների կողմից:

3. Տարածքային հոգեբանամանկավարժական կենտրոնի՝ երեխայի կրթության առանձնահատուկ պայմանների կարիքի գնահատման  արդյունքների հետ համաձայն չլինելու դեպքում, ծնողը կարող է արդյունքները բողոքարկել հանրապետական հոգեբանամանկավարժական կենտրոն։ 

4. Հոգեբանամանկավարժական կենտրոնների օրինակելի կանոնա​դրու​թյու​նը, ֆինանսավորման կարգը և ցանկը սահմանում է Հայաստանի Հանրապետության կառավարությունը։ Հոգեբանամանկավարժական հանրա​պե​տական և տարածքային կենտրոնների համար պետական լիազոր մարմինը կրթության պետական կառավարման լիազորված մարմինն է։ 

5. Երեխայի կրթության առանձնահատուկ պայմանների կարիքի գնահատումը կազմակերպվում է կրթության պետական կառավարման լիազոր մարմնի հաստատած հոգեբանամանկավարժական  չափանիշ​ներով։ 

6. Հոգեբանամանկավարժական կենտրոնները՝
1) իրականացնում են երեխայի կրթության առանձնահատուկ պայմանների  կարիքի գնահատում,
2) կազմում են համապատասխան եզրակացություն՝ երեխայի կրթության կազմակերպման համար անհրաժեշտ կրթության առանձնահատուկ պայմանների վերաբերյալ,
3) մատուցում են կրթության կազմակերպման աջակցության ծառայություններ,
4) իրականացնում են խորհրդատվական փոխայցեր ուսումնական հաստատություններ,

5) կազմակերպում և անցկացնում են վերապատրաստումներ:

7. Հոգեբանամանկավարժական կենտրոնը կարող է կազմակերպել հատուկ կրթական ծրագիր՝ խորը մտավոր հետամնացություն ունեցող երեխաների  համար։
Հոդված 17.2. Երեխայի կրթության առանձնահատուկ պայմանների կարիքի   գնահատման ներկայացնելը 
1. Կրթության առանձնահատուկ պայմաններ սահմանելու նպատակով երեխան կարող է ներկայացվել կրթության առանձնահատուկ պայմանների կարիքի գնահատման ծնողի  (օրինական ներկայացուցչի) դիմումի հիման վրա, 
2.Երեխայի կրթության առանձնահատուկ պայմանների կարիքի հոգեբանա​ման​կա​վար​ժա​կան գնահատումը կազմակերպվում է ծնողի (կամ նրա այլ օրինական ներկայացուցչի) մաս​նակ​ցությամբ։ 

Հոդված 17.3. Երեխայի կրթության առանձնահատուկ պայմանների կարիքի վկայագրումը 

1. Հոգեբանամանկավարժական կենտրոնի կողմից տրված երեխայի կրթության առանձնահատուկ պայմանների կարիքի վերաբերյալ եզրակացության հիման վրա տարածքային կառավարման պետական մարմինը վկայագրում է երեխայի կրթության առանձնահատուկ պայմանների կարիքը։ 

2. Երեխայի կրթության առանձնահատուկ պայմանների կարիքի վերաբերյալ վկայագրի տիպային ձևը մշակում և հաստատում է կրթության պետական կառավարման լիազոր մարմինը։ 

3. Կրթության առանձնահատուկ պայմանների կարիքի վերաբերյալ  վկայագիր ունեցող երեխայի կրթության կազմակերպման համար տրվում է  ֆինանսավորման բարձրացված չափաքանակ:»:  

Հոդված 12. Օրենքի 20-րդ հոդվածի 2-րդ մասը լրացնել նոր `5.1-րդ  կետով.


«5.1) ստանալ  կրթության առանձնահատուկ պայմանների կարիքը բավարարելուն ուղղված աջակցություն»։ 

Հոդված 13. Օրենքի 24-րդ հոդվածի 3-րդ մասը <<թեկնածուի>> բառից հետո լրացնել               << կամ կրթության պետական կառավարման լիազորված մարմնի կողմից գործուղված  մասնագետի>> բառերով:
 Հոդված 14. Օրենքի 26-րդ հոդվածի 1-ին մասում << մանկավարժական (կամ ուսուցչական) գործունեության>> բառերը  փոխարինել << տվյալ առարկայի դասավանդման >> բառերով:

Հոդված 15. Օրենքի 28-րդ հոդվածի  1-ին մասը 2-րդ կետից հետո   լրացնել նոր`  2.1-րդ և 2.2-րդ կետերով՝  

    «2.1) մասնակցելու երեխայի անհատական ուսուցման  ծրագրերի մշակմանն ու իրականացմանը. 
    2.2) ստանալու անհրաժեշտ խորհրդատվություն երեխայի կրթության կազմակերպման աջակցության ծառայություների վերաբերյալ։»:     

 Հոդված 16. Օրենքի 30-րդ հոդվածի 1-ին  մասը լրացնել նոր`28-րդ  կետով .

<<  28) տրամադրում է լուծարված ուսումնական հաստատության ավարտական փաստաթղթի կրկնօրինակը` հիմքերի  առկայության  դեպքում:>>:  
Հոդված 17. Օրենքի 35-րդ հոդվածը  լրացնել նոր 3.1-րդ  և 3.2-րդ  մասերով.

«3.1. Կրթության լրացուցիչ պետական աջակցությունից՝ բարձրացված չափաքանակով ֆինանսավորման ձևով, օգտվում են հաշմանդամություն և/կամ կրթության առանձնահատուկ պայմանների կարիք ունեցող հետևյալ երեխաները.
1) խոսքի ծանր խանգարում ունեցող. 
2) մնացորդային լսողություն և խլություն,
3) մնացորդային տեսողություն և կուրություն, 
4) միջին և ծանր մտավոր   հետամնացություն,
5) հենաշարժական համակարգի ծանր խանգարում,
6) աուտիզմ և աուտիզմ ախտանիշով հոգեկան զարգացման խանգարում,
7) բազմահաշմանդամություն ունեցող։ 
3.2. Կրթության առանձնահատուկ պայմանների կարիք ունեցող երե​խա​ների համար սահմանված ֆինանսավորման բարձրացված չափա​քա​նա​կի սանդղակը սահմանում է Հայաստանի Հանրապետության կառա​վա​րու​թյունը։» 

Հոդված 18.  Սույն օրենքի ուժի մեջ մտնելու պահից ուժը կորցրած ճանաչել Հայաստանի Հանրապետության «Կրթության առանձնահատուկ պայմանների կարիք ունեցող անձանց կրթության մասին»  2005 թվականի մայիսի 25-ի ՀՕ-136-Ն օրենքը։ 
Հոդված 19. Սույն օրենքի ուժի մեջ մտնելուց  հետո՝ մինչև 2022 թվականի օգոստոսի 1-ը՝ 

1) Հայաստանի Հանրապետության յուրաքանչյուր մարզում գործող մեկ հատուկ հանրակրթական ուսումնական հաստատություն, Երևան քաղաքում երեք,   վերակազմակերպվում է հոգեբանամանկավարժական տարածքային կենտրոնի՝ պահպանելով հանրակրթական հատուկ ծրագրի իրականացման իրավունքը։ Եթե տվյալ մարզում առկա չէ հատուկ հանրակրթական ուսումնական հաստատություն. ապա հոգեբանամանկավարժական կենտրոնի կարող է վերակազմակերպվել այնպիսի կազմակերպություն, որում առկա են ծառայությունների մատուցման համար անհրաժեշտ պայմաններ:

2) Մինչև Հայաստանի Հանրապետության ամբողջ տարածքում սույն օրենքի 10-րդ հոդվածով սահմանված Օրենքի 17.1-րդ հոդվածի  միջոցառումների  ներդրման ավարտը  չներդրված մարզերի և հանրակրթական դպրոցների համար կիրառվում է երեխայի կրթության առանձնահատուկ պայմանների կարիքի գնահատման գործող կարգը։

Հոդված 20.  Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

    Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ԿՐԹՈՒԹՅԱՆ ՄԱUԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ OՐԵՆՔՈՒՄ   ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Կրթության մասին» Հայաստանի Հանրապետության 1999 թվականի ապրիլի 14-ի  ՀՕ-297 օրենքի (այսուհետև՝ Օրենք) 6-րդ  հոդվածի 4-րդ մասը շարադրել նոր խմբագրությամբ`

 «4.Պետական հանրակրթական դպրոցների առաջինից չորրորդ դասարանների աշակերտներին  պետությունը  պետական բյուջեի միջոցների հաշվին, անվճար ապահովում է`  տարրական ընդհանուր կրթական ծրագրերով  նախատեսված դասագրքերով:»:

Հոդված 2.  16-րդ հոդվածի 2-րդ մասը ուժը կորցրած ճանաչել:

Հոդված 3. Օրենքի 40-րդ հոդվածի 4-րդ մասում հանել <<,մանկավարժական խորհուրդ>> բառերը:   
Հոդված 4.  Օրենքի 48-րդ հոդվածը շարադրել նոր խմբագրությամբ`

«1. Ուսումնական  հաստատությունների նյութատեխնիկական բազան,որն անհրա​ժեշտ է կրթական, հետազոտական, գիտաարտադրական գործունեության և կրթության բնագավառի այլ խնդիրների լուծման համար, ստեղծվում և զարգացվում է բյուջետային, ինչպես նաև սեփական միջոցների հաշվին` կրթության զարգացման պետական ծրագրի և ուսումնական հաստատությունների զարգացման ծրագրերի  հիման վրա:

 2. Ուսումնական հաստատությունների նյութատեխնիկական բազան, կախված այդ հաստատությունների տիպերից և ձևերից, ներառում է սովորողների համար անհրաժեշտ տարածքներ, կառույցներ, ինչպես նաև կրթության առանձնահատուկ պայմանների կարիք ունեցող անձանց ուսուցման համար անհատական տեխնիկական միջոցներ և սարքավորումներ, համակարգչային դասարաններ։ 

3. Հատուկ ուսումնական հաստատություններում սովորող երեխաները ապահովվում են դասագրքերով, հատուկ գրենական պիտույքներով ու հարմարանքներով, գիտամեթոդական նյութերով։ 

4. Կրթության առանձնահատուկ պայմանների կարիք ունեցող անձանց կրթության նյութատեխնիկական և գիտամեթոդական միջոցներով ապահովումը ֆինանսավորվում է պետական բյուջեի և օրենքով չարգելված այլ միջոցների հաշվին։»։

 Հոդված 5. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը։ 

Տեղեկանք-հիմնավորում
«Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին և «Կրթության մասին»   Հայաստանի Հանրապետության օրենքում լրացումներ և փոփոխություններ կատարելու մասին  օրենսդրական նախաձեռնության անհրաժեշտության վերաբերյալ
«Հանրակրթության մասին»  Հայաստանի Հանրապետության օրենքում լրացումներ և փոփոխություններ կատարելու մասին և «Կրթության մասին» Հայաստանի Հանրա​պե​տու​թյան օրենքում լրացումներ և փոփոխություններ կատարելու մասին օրենսդրական նախա​ձեռ​նության անհրաժեշտությունը պայմանավորված է «Կրթություն բոլորի համար»  հռչա​կագրի, «Հաշմանդամություն ունեցող անձանց իրավունքների մասին» կոնվենցիայի և «Սոցի​ա​լական խարտիայի» պահանջներով, որոնց միանալով Հայաստանը պարտավորվել է ապահովել կրթության հավասար հնարավորություն բոլորի, այդ թվում՝ կրթության առանձնահատուկ պայմանների կարիք ունեցող երեխաների համար։ 

2005 թվականին ընդունվել էր «Կրթության առանձնահատուկ պայմանների կարիք ունեցող անձանց կրթության մասին» օրենքը, որում «Ներառական կրթությունը» ամրագրված էր, որպես կրթության կազմակերպման ձև։ Վերջին 5 տարիների ընթացքում նշված օրենքն անցավ իր փորձությունը, սակայն 2009 թվականի օգոստոսին ընդունված «Հանրա​կրթու​թյան մասին» ՀՀ օրենքի ընդունումից հետո «Կրթության առանձնահատուկ պայմանների կարիք ունեցող անձանց կրթության մասին» օրենքը կորցրել է իր արդիականությունը, քանի որ «Հանրակրթության մասին» ՀՀ օրենքն բովանդակային իմաստով առավել ամբողջական է։ 2010 թվականի մայիսին վավերացված «Հաշմանդամություն ունեցող անձանց իրա​վունք​ների մասին» կոնվենցիայի դրույթները հրատապ դարձրեցին օրենսդրական փոփոխու​թյուններ կատարելու անհրաժեշտությունը։ Ոլորտի կառավարման և կրթության կազմա​կերպ​ման արդյունավետությունը բարձրացնելու և նույն խնդրին ուղղված գործողությունները հա​մա​կարգելու, խնդրիների լուծման ուղղությամբ միասնական քաղաքականություն սահմանելու միտումով` նպատակահարմար է ունենալ ամբողջացված մեկ օրենք։ Հետևաբար՝ «Կրթու​թյան առանձնահատուկ պայմանների կարիք ունեցող անձանց կրթության մասին» օրենքում սահ​մանված որոշակի սկզբունքներ վերանայելով և «Հանրակրթության մասին» և «Կրթու​թյան մասին» օրենքներում դրանք արտահայտելով` հնարավոր կլինի ապահովել առավել արդյունավետ և միջազգային չափանիշներին համապատասխանող օրենսդրական դաշտ։ 

Նման նախաձեռնությամբ խնդիր է դրված հասնել իրական հավասարության՝ պահպանելով «Երեխայի իրավունքների մասին» կոնվենցիայի բոլոր սկզբունքները։  

Արդյունքում կունենաք երեխայի անհատական տարբերություններից ու հաշմանդա​մու​թյունից անկախ կրթության իրավունքի միասնական իրավական կարգավորում, որը կե​րաշ​խավորի  բոլորի համար  կրթության  հավասարության իրավունքը։
Օրենսդրական նախաձեռնության անհրաժեշտությունը պայմանավորված է ոչ միայն միջազ​գային պարտավորություններով, այլև Հայաստանի Հանրապետությունում կրթության զար​գացման 2011-2015թթ. պետական ծրագրով սահմանված ներառական կրթության ընդ​լայ​նման, հատուկ դպրոցների օպտիմալացման,  յուրաքանչյուր երեխայի կրթության առանձ​նա​հատուկ պայմանի կարիքի բացահայտման, գնահատման ու դրան համապատասխան կրթության կազմակերպման արդյունավետ մեխանիզմների ներդրման միտումով։
Օրենսդրական փաթեթի ընդունումը նպաստավոր է թե´ կրթության նպատակային կազմակերպման, թե´ ֆինանսական մինջոցների օգտագործման արդյունավետության  և թե´ մարդու իրավունքների հարգման տեսանկյունից։  

Սա այն դեպքն է, երբ շահում է երեխան, ընտանիքը, պետությունը և հասարա​կու​թյունը։ 

Կրթության առանձնահատուկ պայմանների կարիք ունեցող երեխան դառնում է իրա​վա​հավասար բոլոր երեխաների հետ։ Նրա կրթության և հասարակական կյանքին մաս​նակ​ցու​թյունը իր փոխարեն չեն որոշում, այլ տրվում է հնարավորություն բացահայտվելու իր բոլոր ունակություններով և դրսևորվելու իր համար հաղթահարելի ձևով։ Շեշտը դրվում է երեխայի ուժեղ կողմերը զարգացնելու, իսկ թույլ կողմերը ուժեղացնելը իրականացվում է կրթու​թյան առանձնահատուկ պայմանի կարիքը գնահատելու և այդ պայմանը ապահովելու միջո​ցով։  Այսինքն, երեխան ունի, ոչ թե «ֆիզիկական ու մտավոր արատներ» , այլ տարբեր պատ​ճառներով ունի «դժվարություններ»՝  կրթությանը լիարժեք մասնակցելու համար։ Դա կա​րող է լինել, ֆիզիկական միջավայրը, տեխնիկական սարքերը, մասնագետի աշխա​տան​քը, ուսուցման  մեթոդը և մեթոդաբանությունը, ուսուցողական հարմարեցված նյութերը և այլն։ 

Կրթության առանձնահատուկ պայմանի կարիք ունեցող երեխայի ընտանիքը դա​դարում է խուսափել իր երեխայի խնամքից կամ իր երեխայի հետ միջավայրի շփումից, քանի որ նույն միջավայրը հանդուրժողականությամբ է վերաբերում իր երեխային՝ ընդունելով վերջինիս հավասար լինելու փաստը։ Ընտանիքի անդամի հետ տարվող մասնագիտացված աջակցության ծառայությունները, ինչպես նաև երեխայի կրթության առանձնահատուկ պայ​մանի գնահատման գործընթացին անմիջական մասնակցությունը, մասնագետների խորհրդա​տվությունը և միջավայրի վերաբերմունքը օգնում են ծնողին ավելի օգտակար լինել իր երեխային, դուրս գալ անելանելիության ու ամոթի բարդույթից և օգնել իր երեխային հաղթահարելու անհատական ուսուցման  պլանը։  

Պետությունը աստիճանաբար հաղթահարում է սոցիալական պետության իր խնդիրը. նվա​զում է հասարակության շերտավորումը և դրանով կարողանում է կատարել երկրի ստանձ​նած միջազգային  հիմնական  պարտավորությունները, հասնում է բյուջետային մի​ջոց​ների արդյունավետ  ու նպատակային բաշխմանը, քանի որ հատկացումները կատարվում են ավելի մեծ թվով երեխաների կրթությունը կազմակերպելու, յուրաքանչյուր երեխայի`  ոչ թե սո​ցիալական խնդիր լուծելու համար։ Երեխաների շրջանում իրավահա-վասարություն ապահովումը հանգեցնում է ստեղծագործական հնարավորություններով ու ինքնուրույն գործելու պատրաստ մարդու ձևավորմանը։ 

Օրենսդրական փաթեթի ընդունումով հնարավոր է դառնում երկրում կրթության կազ​մա​կերպման և իրականացման մեխանիզմների արդիականացումը, որոնք համահունչ են ժամանակակից մարտահրավերների կարգավորմանն ուղղված միջոցառումներին։
Օրենսդրական փաթեթի մշակման հեղինակային խումբը խորհրդակցել է ՄԱԿ-ի ման​կա​կան հիմնադրամի պատասխանտուների, Շոտլանդիայի Աբերդին քաղաքի համալսարանի պրո​ֆեսոր, ՅՈՒՆԵՍԿՈ-ի փորձագետներ  պրոֆեսոր Մարթին Ռաուլսի և պրոֆեսոր Լանի Ֆլոր​յանի, «Առաքելության Արևելք» դանիական կազմակերպության, Ազգային ժողովի համա​պա​տասխան փորձագետների, ՀՀ աշխատանքի և սոցիալական հարցերի և ՀՀ կրթության և գի​տության նախարարությունների  պատասխանատու  պաշտոնյաների, Կրթության ազ​գա​յին ինստիտուտի, ««Հույսի կամուրջ» հաշմանդամ երեխաների և երիտասարդների իրա​վունք​ների պաշտպանության» հասարակական կազմակերպության հետ։  

Նախագծում կատարվել են  լրացումներ և փոփոխություններ  նաև օրենքի 11-րդ,     12-րդ, 24 րդ  26-րդ և 30 հոդվածներում.

1. ոչ պետական հանրակրթական ուսումնական հաստատությունների գործադիր տնօրեն​ներին, ինչպես նաև բուհերի կազմում գործող հանրակրթական ծրագրեր իրականացնող հաստատությունների տնօրեններին պետական դպրոցների  տնօրեն​ների համար նախատեսված հավաստագրման գործընթացում ընդգրկելու անհրա​ժեշտու​թյունից:
1-1 Ուսուցչի թափուր պաշտոնի  մրցույթի օրինակելի կարգով սահմանված <<կրթու​թյան պետական կառավարման լիազորված մարմնի կողմից գործուղված  մաս​նա​գետի>>  դրույթը  անհրաժեշտություն առաջացավ լրացնել նաև <<Հանրակրթության մա​սին>> ՀՀ օրենքի24-րդ հոդվածի 3-րդ մասում: 

1-2 Ոչ մասնագիտական կրթություն ունեցող  ուսուցիչների աշխատելու իրավունքը  հստակեցնելու նպատակով խմբագրվել է 26-րդ հոդվածի 1-ին մասը: Համաձայն նոր խմբագրության ուսուցիչ կարող է աշխատել  վերջին տաս տարիների ընթացքում առնվազն 5 տարի կոնկրետ առարկա  դասավանդած  բարձրագույն կրթությամբ քաղաքացին: 
2. Ներկա պահին ոչ պետական դպրոցների և կառուցվածքային ստորա​բա​ժա​նում​ների  տնօրենները հավաստագրման դաշտից դուրս են:
2.1. Ոչ  մասնագետ ուսուցիչների համար <<ուսուցչական աշխատանք>> ձևա​կեր​պու​մը հստակ չէր և որևէ առարկա  դասավանդած անձը  կարող էր դասավանդել ցանկացած առար​կա: Կարգավորման  նպատակն է  հատակեցնել  ներկայացվող  պահանջները` բացա​ռելով տարընթերցման հնարավորությունը:

30-րդ հոդվածում առաջարկվող լրացումը  պայմանավորված է այն  փաստով,որ լու​ծար​ված հանրակրթական հիմնական ծրագրեր իրականացնող ուսումնական հաս​տա​տու​թյուն​ների շրջանավարտները հնարավորություն չունեն ստանալու իրենց         ավարտական փաս​տաթղթի (կորցրած կամ խոտանված)  կրկնօրինակը: Նախագծի ընդունմամբ` համա​պա​տասխան հիմքերի առկայության դեպքում փաստաթղթի կրկնօրինակը կտրվի  ՀՀ  կրթու​թյան և գիտության  նախարարության կողմից:   

<<Կրթության մասին>> Հայաստանի Հանրա​պետու​թյան օրենքում  փոփոխություն կա​տա​րելու մասին>> օրենսդրական նախաձեռ​նությունը  պայմանավորված է տարրական դպրոցի բոլոր  աշակերտ​ներին  անվճար դասագրքերով ապահովման  անհրաժեշտությամբ:

Գործող օրենքով  տարրական դասարաններում  օտար  լեզվի և երաժշ​տության դա​սա​գրքերը անվճար տրվում են միայն  սոցիալա​պես անապահով ընտանիքների երե​խա​նե​րին: Անհրաժեշտ է պետական դպրոցների  սովորող​ների համար  ապահովել սոցիալական  ար​դարություն, որպեսզի բոլոր խավերի ներկայացու​ցիչ​ները  օգտվեն  նույն արտոնու​թյու​նից: Արդյունքում տարրական դպրոցների բոլոր աշակերտները անկախ սոցիալական ապա​հով​​վա​ծու​թյան  մակարդակից կստանան անվճար դասագրքեր: 

Մանկավարժական խորհուրդը դուրս բերելով կառավարման մարմինների ցանկից  վե​րացվում է  նաև հակասությունը <<Հանրակրթության մասին >> ՀՀ օրենքի 10-րդ հոդ​վածի 5-րդ մասի հետ: 

  Օրենսդրական փաթեթի ընդունումը նպաստավոր է նաև  կրթության նպատակային  կազ​մակերպման, ֆինանսական, նյութատեխնիկական և գիտամեթոդական միջոցներով ապա​հովման և արդյունավետ օգտագործման  տեսանկյունից։

 «Հանրակրթության մասին»  Հայաստանի Հանրապետության օրենքում լրացումներ և փոփո​խություններ կատարելու մասին» ՀՀ օրենքի 9,10,11,17-րդ հոդվածներով նախատես​ված կարգերը կընդունվեն օրենքի ընդունումից հետո մինչև վեցամսյա ժամկետում:

ՏԵՂԵԿԱՆՔ
«Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» և «Կրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի փաթեթի ընդունմամբ այլ օրենքների 

ընդունման անհրաժեշտության բացակայության մասին 

«Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» և «Կրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի փաթեթի ընդունման առնչությամբ այլ օրենքների ընդունման անհրաժեշտությունը բացակայում է:
ՏԵՂԵԿԱՆՔ
«Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» և «Կրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի փաթեթի ընդունմամբ
գործող օրենքի փոփոխվող հոդվածների մասին 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
	 
	Ընդունված է Ազգային ժողովի կողմից
14 ապրիլի 1999 թ.


 
ԿՐԹՈՒԹՅԱՆ ՄԱՍԻՆ
	Հոդված 6.
	Կրթական իրավունքի պետական երաշխիքները


 
1. Հայաստանի Հանրապետությունն ապահովում է կրթության իրավունք` անկախ ազգությունից, ռասայից, սեռից, լեզվից, դավանանքից, քաղաքական կամ այլ հայացքներից, սոցիալական ծագումից, գույքային դրությունից կամ այլ հանգամանքներից: Մասնագիտական կրթության իրավունքի սահմանափակումները նախատեսվում են օրենքով:

2. Պետությունը կրթության իրավունքն ապահովում է կրթության համակարգի բնական գործառնությամբ և կրթություն ստանալու համար սոցիալ-տնտեսական պայմանների ստեղծմամբ:

3. Պետությունը Հայաստանի Հանրապետության քաղաքացիների համար երաշխավորում է պետական ուսումնական հաստատություններում անվճար ընդհանուր միջնակարգ և մրցութային կարգով` անվճար նախնական (արհեստագործական), միջին, բարձրագույն և հետբուհական մասնագիտական կրթություն: Հայաստանի Հանրապետության երկքաղաքացիները նախնական մասնագիտական (արհեստագործական), միջին մասնագիտական և բարձրագույն ուսումնական հաստատություններ ընդունվում են Հայաստանի Հանրապետության քաղաքացիների կամ օտարերկրացիների համար Հայաստանի Հանրապետության կառավարության սահմանած կարգով` իրենց ընտրությամբ:

Արգելվում է ուսումնական հաստատությունների վճարովի համակարգում սովորող, ուսումնառող՝ Լեռնային Ղարաբաղի Հանրապետության և Վրաստանի Սամցխե-Ջավախք ու Քվեմո-Քարթլի նահանգներում գրանցված և բնակվող հայազգի քաղաքացիների նկատմամբ կիրառել ուսման վարձավճարի ավելի բարձր չափ, քան սահմանված է տվյալ ուսումնական հաստատության համանման պայմաններում սովորող Հայաստանի Հանրապետության քաղաքացիների նկատմամբ։ Ըստ մասնագիտությունների հավատարմագրված կրթական ծրագրեր ունեցող ոչ պետական բարձրագույն ուսումնական հաստատություններում մրցութային հիմունքներով կարող է իրականացվել բարձրագույն և հետբուհական մասնագիտական անվճար կրթություն` պետության կողմից ուսանողական նպաստների ձևով ուսման վճարի լրիվ փոխհատուցմամբ:

Պետությունը սահմանամերձ և բարձրլեռնային բնակավայրերում հաշվառված և վերջին ութ տարում մշտապես բնակվող Հայաստանի Հանրապետության քաղաքացիների համար երաշխավորում է պետական ուսումնական հաստատություններում մրցութային կարգով` անվճար նախնական (արհեստագործական), միջին և բարձրագույն մասնագիտական կրթություն: Այս դեպքում մրցութային ընդունելությունն իրականացվում է ընդհանուր մրցույթից առանձնացված կարգով, որը սահմանում է Հայաստանի Հանրապետության կառավարությունը միայն սահմանամերձ և բարձրլեռնային բնակավայրերի քաղաքացիների համար:

4. Պետական հանրակրթական դպրոցների առաջինից երրորդ դասարանների աշակերտներին պետությունը, պետական բյուջեի միջոցների հաշվին, անվճար ապահովում է դասագրքերով, բացառությամբ օտար լեզուների և երաժշտության դասագրքերի, իսկ սոցիալապես անապահով ընտանիքների երեխաներին` տարրական ընդհանուր կրթական ծրագրերով նախատեսված դասագրքերով:

5. Արտակարգ ընդունակություններ դրսևորած սովորողներին պետությունն աջակցում է` ստանալու համապատասխան մակարդակի կրթություն` Հայաստանի Հանրապետության կառավարության սահմանած կարգով:

6. Պետությունը անհրաժեշտ պայմաններ է ստեղծում կրթության առանձնահատուկ պայմանների կարիք ունեցող քաղաքացիների զարգացման առանձնահատկություններին համապատասխան կրթություն ստանալու և սոցիալական հարմարվածությունն ապահովելու նպատակով:

7. Պետությունը նպաստում է, որ կրթական գործունեությանը մասնակցի նաև սփյուռքահայությունը:

(6-րդ հոդվածը փոփ. 20.11.00 ՀՕ-107, լրաց. 11.12.02 ՀՕ-471-Ն, խմբ. 25.05.05 ՀՕ-137-Ն, փոփ. 08.07.05 ՀՕ-165-Ն, լրաց. 23.06.10 ՀՕ-111-Ն, 07.10.09 ՀՕ-188-Ն, 28.10.10 ՀՕ-153-Ն, 08.02.11 ՀՕ-50-Ն)
	Հոդված 16.
	Հանրակրթական հիմնական ծրագրերի իրականացումը


(Վերնագիրը խմբ. 10.07.09 ՀՕ-161-Ն)
 
1. Հանրակրթական հիմնական ծրագրերն իրականացվում են հանրակրթական ուսումնական հաստատություններում և օրենքով սահմանված կարգով՝ հանրակրթական ծրագրեր իրականացնող մասնագիտական ուսումնական հաստատություններում, կազմակերպություններում:

2. Հանրակրթական հատուկ ծրագրերը մշակվում են ընդհանուր հանրակրթական ծրագրերի հիման վրա` հաշվի առնելով կրթության առանձնահատուկ պայմանների կարիք ունեցող երեխաների տարիքային, հոգեբանական, ֆիզիկական զարգացման առանձնահատկությունները և կարողությունները:

3. Հանրակրթական մասնագիտացված ծրագրերը մշակվում են ընդհանուր հանրակրթական ծրագրերի հիմքի վրա` ռազմական, սպորտի, գիտության, արհեստների կամ արվեստի որևէ բնագավառում սովորողների խորացված հանրակրթություն ապահովելու նպատակով:

4. Տարրական, հիմնական և միջնակարգ հանրակրթական ծրագրերը կառուցվում են հաջորդականության սկզբունքով:

Հանրակրթական հիմնական ծրագիրը (բացի նախադպրոցականից) չյուրացնելու դեպքում սովորողին չի թույլատրվում անցնել հանրակրթական ուսուցման հաջորդ աստիճան:

5. Հանրակրթական հիմնական ծրագրերի շրջանակներում տվյալ ուսումնական տարվա ծրագիրը չյուրացրած սովորողի հետագա ուսումնառությունը կարգավորվում է կրթության պետական կառավարման լիազորված մարմնի սահմանած կարգով:

(16-րդ հոդվածը խմբ. 10.07.09 ՀՕ-161-Ն)
 
	Հոդված 40.
	Ուսումնական հաստատության իրավասությունը և կառավարումը


 
1. Ուսումնական հաստատությունն իր իրավասության շրջանակներում կազմակերպում ու իրականացնում է ընդունելության և ուսումնական գործընթացի մեթոդական ապահովման, կազմակերպման և իրականացման, կադրերի ընտրության և տեղաբաշխման, գիտական, ֆինանսական, տնտեսական և այլ գործունեություն` սույն օրենքին, Հայաստանի Հանրապետության այլ օրենքներին, իրավական ակտերին և տվյալ ուսումնական հաստատության կանոնադրությանը համապատասխան:

2. Ուսումնական հաստատության կառավարումն իրականացվում է սույն օրենքին, այլ իրավական ակտերի ու ուսումնական հաստատության կանոնադրությանը համապատասխան:

3. Ուսումնական հաստատությունը կառավարվում է միանձնյա ղեկավարման և ինքնավարության սկզբունքների զուգորդմամբ:

4. Ուսումնական հաստատությունների կառավարման մարմիններն են` հոգաբարձուների խորհուրդը, ուսումնական հաստատության խորհուրդը, ընդհանուր ժողովը, գիտական խորհուրդը, մանկավարժական խորհուրդը, գործադիր մարմինը: Ուսումնական հաստատությունների կառավարման մարմինները, դրանց ձևավորման կարգը և լիազորությունները սահմանվում են ուսումնական հաստատության կանոնադրությամբ:

5. Ուսումնական հաստատությունը ղեկավարում է տնօրենը, ռեկտորը (պետը), որը նշանակվում (ընտրվում) և ազատվում է ուսումնական հաստատության կանոնադրության համաձայն:

Պետական ուսումնական հաստատության տնօրենը, ռեկտորը (պետը) չի կարող միաժամանակ զբաղեցնել այլ պետական պաշտոն կամ կատարել վճարովի այլ աշխատանք, բացի գիտամանկավարժական և ստեղծագործական աշխատանքից:

6. Ուսումնական հաստատության կառավարման բարձրագույն և գործադիր մարմինների միջև լիազորությունները սահմանազատվում են ուսումնական հաստատության կանոնադրությամբ:

(40-րդ հոդվածը լրաց. 21.02.00 ՀՕ-36, փոփ. 26.07.01 ՀՕ-209, լրաց. 08.07.05 ՀՕ-165-Ն)
	Հոդված 48.
	Ուսումնական հաստատությունների նյութատեխնիկական բազան


 
Ուսումնական հաստատությունների նյութատեխնիկական բազան, որն անհրաժեշտ է կրթական, հետազոտական, գիտաարտադրական գործունեության և կրթության բնագավառի այլ խնդիրների լուծման համար, ստեղծվում և զարգացվում է բյուջետային, ինչպես նաև սեփական միջոցների հաշվին` կրթության զարգացման պետական ծրագրի և ուսումնական հաստատությունների զարգացման ծրագրերի հիման վրա:
ԵԶՐԱԿԱՑՈՒԹՅՈՒՆ

«Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» և «Կրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի ընդունման առնչությամբ ՀՀ պետական բյուջեում եկամուտների նվազեցման կամ ծախսերի  ավելացման մասին

«Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» և «Կրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի ընդունմամբ ՀՀ պետական բյուջեում եկամուտների նվազեցում կամ ծախսերի  էական ավելացում   չի նախատեսվում:

ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

«Հանրա​կրթության մասին» Հայաստանի Հանրապետության օրենքում լրացումներ և փոփո​խություններ կատարելու մասին» և «Կրթության մասին» Հայաստանի Հանրապետու​թյան օրենքում փոփոխություններ կատարելու մասին» Հայաստանի Հանրապետության օրենքների նախագծերի վերաբերյալ
«Հանրա​կրթության մասին» Հայաստանի Հանրապետության օրենքում լրացումներ և փո​փո​խություններ կատարելու մասին» և «Կրթության մասին» Հայաստանի Հանրապետու​թյան օրենքում փոփոխություններ կատարելու մասին», Հայաստանի Հանրապետության օրենք​ների նախագծերն իրենց մեջ Հայաստանի Հանրապետության կառավարության 2009 թվա​կանի հոկտեմբերի 22-ի «Նորմատիվ իրավական ակտերի նախագծերի հակա​կո​ռուպ​ցիոն բնագավառում կարգավորման ազդեցության գնահատման իրականացման կարգը հաս​տատելու մասին» թիվ 1205-Ն որոշմամբ հաստատված կարգի 9-րդ կետով նախա​տես​ված որևէ կոռուպցիոն գործոն չեն պարունակում:
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Կրթության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի ընդունման դեպքում
«Կրթության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի ընդունումը առողջապահության բնագավառի վրա ազդեցություն չի ունենա:  

ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ

ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

«Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի ընդունման դեպքում

«Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի ընդունումը առողջապահության բնագավառի վրա ազդեցություն չի ունենա:  

եզրակացություն
«Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման

«Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագիծը վերաբերում է կրթության առանձնահատուկ պայմանների կարիք ունեցող անձանց կրթության օրենսդրական հիմքերին և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:

ԵԶՐԱԿԱՑՈՒԹՅՈՒՆ
«Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագծի մրցակցության բնագավառում կարգավորման ազդեցության  գնահատման
«Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագծի (այսուհետ` Նախագիծ) մրցակցության բնագավառում ազդեցության գնահատման գործընթացի նախնական փուլում պարզվել է`: 

Նախագծով  կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

եզրակացություն
«Կրթության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման

«Կրթության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագիծը վերաբերում է տարրական դպրոցի բոլոր աշակերտ​ներին անվճար դասագրքերով ապահովելուն և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:
ԵԶՐԱԿԱՑՈՒԹՅՈՒՆ
«Կրթության մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի մրցակցության բնագավառում կարգավորման ազդեցության  գնահատման

«Կրթության մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծով (այսուհետ` Նախագիծ) տարրական դպրոցի բոլոր աշակերտները կապահովվեն անվճար դասագրքերով: 

Նախագծով  կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

Եզրակացություն
«Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի (այսուհետ` Նախագիծ)` սոցիալական պաշտպանության ոլորտում կարգավորման   ազդեցության  գնահատման վերաբերյալ
   Նախագծի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության Կառավարության 2010 թվականի հունվարի 14-ի «Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին» N 18-Ն որոշման համաձայն:
   Նախագիծը սոցիալական պաշտպանության  ոլորտում  ունի դրական ազդեցություն` ինչպես ռազմավարական, այնպես էլ շահառուների վրա ունեցած կարգավորման ազդեցության տեսանկյունից:

Եզրակացություն
«Կրթության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի (այսուհետ` Նախագիծ)` սոցիալական պաշտպանության ոլորտում կարգավորման  ազդեցության  գնահատման վերաբերյալ

   Նախագծի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության Կառավարության 2010 թվականի հունվարի 14-ի «Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին» N 18-Ն որոշման համաձայն:
   Նախագիծը սոցիալական պաշտպանության  ոլորտում  ունի դրական ազդեցություն` ինչպես ռազմավարական, այնպես էլ շահառուների վրա ունեցած կարգավորման ազդեցության տեսանկյունից:

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
<<Հանրակրթության մասին>> Հայաստանի Հանրապետության օրենքում լրացումներ և փոփոխություններ կատարելու մասին>> Հայաստանի Հանրապետության օրենքի նախագծի բնապահպանության բնագավառում  կարգավորման
1. <<Հանրակրթության մասին>> Հայաստանի Հանրապետության օրենքում լրացումներ և փոփոխություններ կատարելու մասին>> Հայաստանի Հանրապետության օրենքի նախագծի (այսուհետ` օրենք) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

         2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

         3. Օրենքի  նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին, պահանջներին չի հակասում: 

Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
<<Կրթության մասին>> Հայաստանի Հանրապետության օրենքում փոփոխություն կատարելու մասին>> Հայաստանի Հանրապետության օրենքի նախագծի բնապահպանության բնագավառում  կարգավորման
1. <<Կրթության մասին>> Հայաստանի Հանրապետության օրենքում փոփոխություն կատարելու մասին>> Հայաստանի Հանրապետության օրենքի նախագծի (այսուհետ` օրենք) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

         2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

         3. Օրենքի  նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին, պահանջներին չի հակասում: 

Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 
















